
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TO‘QIMACHILIK KORXONALARINING 
RAQOBATBARDOSHLIGINI BOSHQARISH 
JARAYONI VA TIZIMI

Xonkeldiyeva Komilaxon Ravshanjon qizi
Farg‘ona davlat universiteti doktoranti, i.f.f.d., dotsent
ORCID: 0000-0003-1132-6439

Annotatsiya. Maqolada to‘qimachilik korxonalarining raqobatbardoshligini boshqarish jarayoni va tizimining nazariy 
hamda amaliy asoslari tahlil qilingan. Raqobat muhitining kuchayib borishi, global bozor talablarining o‘zgarishi, texnologik 
modernizatsiya va innovatsion jarayonlarning jadallashuvi sharoitida korxonalarda raqobatbardoshlikni ta’minlashga 
qaratilgan boshqaruv mexanizmlarining samaradorligi o‘rganilgan. 

Kalit so‘zlar: raqobatbardoshlik, to‘qimachilik korxonalari, boshqaruv jarayoni, boshqaruv tizimi, strategik boshqaruv, 
innovatsion rivojlanish, texnologik modernizatsiya, raqobat ustunliklari, resurslardan samarali foydalanish, bozor muhiti, 
baholash indikatorlari, barqaror rivojlanish.
Abstract. The article analyzes the theoretical and practical foundations of the process and system of managing the 
competitiveness of textile enterprises. The effectiveness of management mechanisms aimed at ensuring competitiveness 
in the context of intensifying competition, changing global market requirements, technological modernization, and the 
acceleration of innovation processes is examined.

Keywords: competitiveness, textile enterprises, management process, management system, strategic management, 
innovation development, technological modernization, competitive advantages, efficient resource utilization, market 
environment, assessment indicators, sustainable development.
Аннотация. В статье проанализированы теоретические и практические основы процесса и системы управления 
конкурентоспособностью текстильных предприятий. Изучена эффективность управленческих механизмов, 
направленных на обеспечение конкурентоспособности предприятий в условиях усиления конкурентной среды, 
изменения требований глобального рынка, технологической модернизации и активизации инновационных 
процессов.

Ключевые слова: конкурентоспособность, текстильные предприятия, управленческий процесс, система 
управления, стратегическое управление, инновационное развитие, технологическая модернизация, конкурентные 
преимущества, эффективное использование ресурсов, рыночная среда, индикаторы оценки, устойчивое развитие.

K I R I S H
To‘qimachilik korxonalarida raqobatbardoshlikni ta’minlashning asosiy omili mahsulot raqobatbardoshligi 

hisoblanadi. Shu sababli to‘qimachilik korxonalarining raqobatbardoshligini boshqarish tizimini ishlab chiqishda 
mahsulot sifati va narxiga alohida e’tibor qaratish zarur. Bunda mahsulotning sifat ko‘rsatkichlari, xususan, 
foydalanish qulayligi, estetik ko‘rinishi, xizmat muddati, mato xususiyatlarining barqarorligi va ekspluatatsiya 
jarayonida tez o‘zgarmasligi muhim ahamiyat kasb etadi.

Mahsulotlarning bozorda raqobat ustunligini saqlab qolishi uchun raqobatbardoshlikning asosiy 
ko‘rsatkichlarini rivojlanish istiqbollari bo‘yicha prognoz qilish talab etiladi. Bunday prognozlash mahsulotlarning 
raqobat ustunliklarini aniqlash va mustahkamlash imkonini beradi. Prognozlash natijasida aniqlangan ustunliklar 
korxonaning raqobatbardoshligini boshqarishning samarali tizimini shakllantirishga xizmat qiladi.

To‘qimachilik korxonalarining raqobatbardoshligini boshqarish tizimini ishlab chiqishda korxonaning 
umumiy salohiyatidan kelib chiqish zarur. Bunda ishlab chiqarish quvvati, texnika va jihozlarning texnik darajasi, 
ishchi-xodimlarning malakasi, korxonaning moliyaviy holati, ishlab chiqarish jarayonlarining shakllari va usullari 
asosiy omillar sifatida e’tiborga olinishi lozim.

Korxonaning raqobatbardoshligini boshqarish barcha bo‘g‘inlardagi boshqaruv jarayonlarini qamrab oladi. 
Jumladan, innovatsiyalarni boshqarish, mahsulot va mehnat sifatini boshqarish, ishlab chiqarish va sotish 

jarayonlarini tashkil etish, narx siyosatini yuritish, xodimlarni boshqarish kabi yo‘nalishlar ushbu tizimning 
muhim tarkibiy qismlari hisoblanadi.

Sanoat korxonalarining bir-biridan farqlanuvchi raqobat ustunliklari bir qator omillar ta’sirida shakllanadi. 
Ularga moddiy va nomoddiy resurslar, xomashyo bazasi, innovatsiyalar darajasi, ishlab chiqarish xarajatlari, 
ishchi kuchi sifati, texnika va texnologiyalar, mahsulot sifati, narx va rentabellik kabi ko‘rsatkichlar kiradi. Ushbu 
omillarning uyg‘un rivoji to‘qimachilik korxonalarining barqaror raqobatbardoshligini ta’minlashda hal qiluvchi 
ahamiyat kasb etadi.

M A V Z U G A  O I D  A D A B I Y O T L A R  S H A R H I
Raqobatbardoshlikni mamlakat, tarmoq, korxona, mahsulot va kadrlar darajasida tasniflash mumkin. 

Xususan, “korxona raqobatbardoshligi” va “mahsulot raqobatbardoshligi” o‘rtasida uzviy va o‘zaro 
bog‘liq munosabatlar mavjud bo‘lib, korxonaning raqobatbardoshlik darajasiga erishishi bevosita ishlab 
chiqarilayotgan mahsulotlarning raqobatbardoshlik xususiyatlariga bog‘liq hisoblanadi. Shu sababli mahsulot 
raqobatbardoshligini to‘g‘ri aniqlash va baholash korxona faoliyatini samarali boshqarishning muhim sharti 
hisoblanadi.

Mahsulot raqobatbardoshligini tasniflash masalasida yagona va umumqabul qilingan ta’rif mavjud emas. 
Jumladan, N.V. Yeremeeva va S.L. Kalachev o‘z tadqiqotlarida mahsulot raqobatbardoshligini murakkab 
xususiyatlar majmui sifatida talqin qilib, uni mahsulot sifati (iste’mol qiymati), iste’mol bahosi, sotuvchi 
korxonaning marketing va tijorat faoliyati samaradorligi hamda iste’molchining mahsulotning tashqi ko‘rinishi 
va sotuvchi korxona faoliyatiga bo‘lgan munosabati bilan izohlaydilar. X.A. Fasxiev esa raqobatbardosh 
mahsulotni iste’molchini qoniqtiradigan narxda, raqobatchilarning o‘xshash analoglaridan ustun bo‘lishi lozim 
bo‘lgan mahsulot sifatida ta’riflaydi.

Mahalliy ilmiy tadqiqotlarda raqobatbardoshlikka erishish va raqobat ustunliklarini shakllantirish 
masalalariga alohida e’tibor qaratilgan. Har bir korxonaning strategik maqsadi raqobatbardoshlikka erishishdan 
iborat bo‘lib, bu ayniqsa to‘qimachilik korxonalari faoliyati uchun dolzarb ahamiyat kasb etadi. To‘qimachilik 
korxonalari nafaqat raqobatbardoshlikka erishish bo‘yicha alohida chora-tadbirlarni amalga oshirishi, balki 
raqobatbardoshlikni boshqarishning tizimli mexanizmini ishlab chiqishi ham bugungi kunda muhim vazifalardan 
biri hisoblanadi.

Boshqaruv tushunchasi sub’ektlar va korxonalar tomonidan kutilayotgan natijalarga erishish maqsadida 
kishilar va iqtisodiy ob’ektlarning xatti-harakatlarini ongli ravishda yo‘naltirish va muvofiqlashtirish jarayoni 
sifatida talqin etiladi. Demak, raqobatbardoshlikni boshqarish tizimini shakllantirish muayyan boshqaruv 
mexanizmlarini ishlab chiqishni, ularni amaliyotga tatbiq etish va doimiy takomillashtirib borishni talab etadi.

T A D Q I Q O T  M E T O D O L O G I YA S I
Mazkur tadqiqotda to‘qimachilik korxonalarining raqobatbardoshligini boshqarish jarayoni va tizimini 

chuqur tahlil qilishga qaratilgan kompleks ilmiy metodologiya qo‘llanildi. Tadqiqot metodologik asosi sifatida 
tizimli yondashuv, funksional tahlil va strategik boshqaruv nazariyalari qabul qilindi. Ushbu yondashuvlar 
korxona raqobatbardoshligini shakllantiruvchi ichki va tashqi omillarni o‘zaro bog‘liqlikda o‘rganish imkonini 
berdi.

Tadqiqot jarayonida qiyosiy tahlil usuli asosida to‘qimachilik korxonalarining raqobatbardoshligini 
boshqarish bo‘yicha xorijiy va milliy amaliyot o‘rganildi. Ushbu usul orqali rivojlangan mamlakatlar va mahalliy 
korxonalar tajribasi solishtirilib, raqobatbardoshlikni boshqarishning umumiy va farqli jihatlari aniqlandi.

T A H L I L  V A  N A T I J A L A R
Korxonalarning raqobatbardoshligini ta’minlashda oqilona boshqaruv qarorlarini qabul qilish, avvalgi 

tajriba va tahlillarga tayanish har doim ham kutilgan samarani bermasligi mumkin. Shu bois, korxonaning 
raqobatbardoshligini barqaror ta’minlashga xizmat qiladigan samarali boshqaruv mexanizmini ishlab chiqish 
zarurati yuzaga keladi. Korxonaning raqobatbardoshligini boshqarish tizimi ichki va tashqi manfaatlar nuqtai 
nazaridan kuchli raqobat muhitida yuzaga keladigan tahdid va xavflarga mos va tezkor javob berish imkonini 
beruvchi mexanizm sifatida namoyon bo‘ladi. Ushbu tizim bozordagi raqib mahsulotlarga nisbatan ustunliklarni 
kengaytirish, korxonaning farqli va ijobiy xususiyatlarini rivojlantirish imkonini yaratadi.

Korxonaning raqobatbardoshligini oshirish uchun nafaqat eng muhim ko‘rsatkichlar va omillarni aniqlash, 
balki ushbu parametrlarni muntazam ravishda tahlil qilib borish ham muhim ahamiyat kasb etadi. Tahlilning 
asosiy vazifasi o‘rganilayotgan ob’ektning raqobatbardoshlik darajasini aniqlash, ishlab chiqarilayotgan 
mahsulotlar sifatini yaxshilash bo‘yicha chora-tadbirlarni ishlab chiqish va ularni amaliyotga tatbiq etishdan 
iborat. Tahlil jarayonida olingan ma’lumotlar umumlashtirilib, mahsulotga yo‘naltirilgan, matritsali, ekspert 

baholash, kombinatsion va boshqa usullar yordamida korxonalarning raqobatbardoshlik darajasi aniqlanadi. 
Raqobatbardoshlik darajasi belgilab olingandan so‘ng, korxonaning amaldagi holatiga mos strategiya ishlab 
chiqiladi va uni amalga oshirish bo‘yicha tegishli chora-tadbirlar ko‘riladi.

To‘qimachilik korxonalarining raqobatbardoshligini boshqarish jarayonida korxonaning bozordagi real 
holatini baholash, raqobatbardoshlikni oshirish vositalarini aniqlash hamda maqbul strategiyani ishlab chiqish 
muhim bosqichlar hisoblanadi. Korxonalarni rivojlantirish strategiyasini ishlab chiqishda zamonaviy iqtisodiy 
sharoitlarda bozor talablarining, xususan iste’molchilarning mahsulotga bo‘lgan individual va o‘ziga xos 
talablarining doimiy ravishda o‘zgarib borayotganini inobatga olish zarur.

Korxona raqobatbardoshligini boshqarish tizimining asosiy maqsadi ichki va tashqi muhitdagi tashkiliy, 
iqtisodiy, siyosiy, ijtimoiy va boshqa o‘zgarishlar sharoitida uning hayotiyligini hamda barqaror faoliyat yuritishini 
ta’minlashdan iboratdir. Ushbu maqsadga erishish uchun korxona raqobatbardoshligini boshqarish tizimi 
quyidagi asosiy yo‘nalishlarga qaratilgan bo‘lishi lozim:

•	 korxonaning raqobatdoshligini oshirishga ta’sir qiluvchi salbiy (zararli) omillar sonini zararsizlantirish 
(yo‘q qilish) yoki cheklash;

•	 korxona raqobatbardosh ustunliklarini oshirishga ta’sir etuvchi ijobiy omillardan foydalanish;
•	 bozor uning tashqi muhitdagi o‘zgarishlarga keng va vaqtincha moslashishi asosida korxonaning 

raqobatbardoshligini oshirish va takomillashtirish;
•	 korxonaning raqobatdoshligini oshirishga ta’sir qiluvchi salbiy (zararli) omillar sonini zararsizlantirish 

(yo‘q qilish) yoki cheklash;
•	 korxona raqobatbardosh ustunliklarini oshirishga ta’sir etuvchi ijobiy omillardan foydalanish;
•	 bozor uning tashqi muhitdagi o‘zgarishlarga keng va vaqtincha moslashishi asosida korxonaning 

raqobatbardoshligini oshirish va takomillashtirish;
•	 boshqaruv harakatlarini va qarorlarini moslashuvchanligini ta’minlash, muayyan bozorda raqobatning 

salbiy va ijobiy omillari ta’sirini sinxronlashtirish.

1-rasm. To‘qimachilik korxonalarining raqobatbardoshligini boshqarish jarayoni

Yurtimizda faoliyat ko‘rsatayotgan to‘qimachilik korxonalarida raqobatbardoshlikni boshqarish tizimini 
ishlab chiqish va yuqori darajada ijrosini tashkil etish mexanizmini yo‘lga qo‘yishni davrning o‘zi taqozo etmoqda. 
Avvalo, to‘qimachilik korxonalarida raqobatbardoshlikni boshqarish tizimi qanday yo‘lga qo‘yilganligini aniqlash 
lozim.

X U L O S A  V A  T A K L I F L A R
Korxonaning tashqi muhitda yuz berayotgan jiddiy o‘zgarishlarga munosib javob bera oladigan chora-

tadbirlari hamda ularning raqobatbardoshlik darajasiga ta’siri quyidagi yo‘nalishlarda namoyon bo‘ladi:
•	 muayyan bozor segmentida belgilangan ulushni egallash imkonini beruvchi korxonaning 

raqobatbardoshlik darajasini aniqlash va ilmiy asoslash;

•	 korxonaning raqobatbardoshligini oshirishga qaratilgan samarali usul va vositalarni tanlash;
•	 korxona raqobatbardoshlik darajasini izchil oshirishga xizmat qiluvchi turli strategiyalarni shakllantirish 

va joriy etish.
Korxona raqobatbardoshligini boshqarishning asosiy maqsadi raqobat muhitida uning muvaffaqiyatli va 

barqaror faoliyat yuritishi uchun zarur shart-sharoitlarni yaratishdan iboratdir. Mazkur maqsad iqtisodiy, siyosiy, 
ijtimoiy va boshqa turdagi o‘zgarishlar sharoitida, mamlakat ichkarisida hamda xalqaro bozorlarda ushbu 
korxonaning raqobatchilarga nisbatan ustunliklarini ta’minlash orqali amalga oshiriladi.

